
Félag geislafræðinga

15. desember 2016

Umsögn Félags geislafræðinga vegna draga að Frumvarpi til laga um breytingu á 
lögum nr. 1/1997, um Lífeyrissjóð starfsmanna ríkisins, með síðari breytingum

(breyting á A-deild sjóðsins).

Frumvarpið til laga sem hér er til umsagnar er tæknilega flókið. Þess vegna verða hér 
ekki gerðar umsagnir um einstakar greinar í drögum frumvarpsins heldur tekið undir 
umsögn Bandalags háskólamanna um umrædd lög og samkomulagið sem gert var við 
BHM og fleiri þar að lútandi.
Þrátt fyrir stuðning við umsögn Bandalags háskólamanna eru hér ítrekuð atriði sem 
Félag geislafræðinga telur óhjákvæmilegt að verði lagfærð svo það geti stutt breytinguna 
sem lögin eiga að leiða af sér.

1. Ósamræmis gætir í texta draga frumvarps til laga og samkomulagsins sem getið 
er hér ofar. Þannig byggja lögin ekki undir að markmiðum samkomulagsins sé 
náð sem hlýtur að vera skilyrði. Texti laganna þarf að vera orðaður þannig að 
markmiðum sem getið er í samkomulaginu sé náð.

2. Kjör allra núverandi greiðenda og þeirra sem eiga réttindi í A-deild lífeyrissjóðsins 
eru ekki tryggð þannig að þau verði jafn verðmæt fyrir og eftir breytingar.

3. Öllum launamönnum verður ekki gert kleift færa sig milli lífeyrissjóða hvenær 
sem er á starfsævinni án þess að það hafi áhrif á réttindaávinnslu þeirra.

5. Því er harðlega mótmælt að kjör opinberra starfsmanna sem hefja störf eftir að 
lögin taka gildi, séu skert. Opinberir starfsmenn hafa verið lægra launaðir en 
starfsmenn á almennum markaði m.a. vegna betri lífeyrisréttinda. Það er því 
óhugsandi að mati Félags geislafræðinga að framkvæma breytingu sem þessa án 
þess að bæta um leið þá kjaraskerðingu sem verður. Tryggja verður jöfn kjör 
launafólks á opinberum og almennum vinnumarkaði á sama tíma og 
lífeyrisréttindi eru skert.

Einnig skal hér áréttað að Félag geislafræðinga greiddi ekki atkvæði með samkomulaginu 
sem hér um ræðir m.a. af ofangreindum ástæðum.

Virðingarfyllst,

Katrín Sigurðardóttir, formaður 
Félags geislafræðinga

Félag geislafræðinga
Netfang: sigl@bhm.is og katrinsig2@simnet.is 

Borgartúni 6, 105 Reykjavík

mailto:sigl@bhm.is
mailto:katrinsig2@simnet.is


\M//

Félag geislafræðinga

3. október 2016

Umsögn Félags geislafræðinga vegna draga að Frumvarpi til laga 
um breytingu á lögum nr. 1/1997, um Lífeyrissjóð starfsmanna ríkisins, með síðari 

breytingum (breyting á A-deild sjóðsins).

Frumvarpið til laga sem hér er til umsagnar er tæknilega flókið. Þess vegna verða hér 
ekki gerðar umsagnir um einstakar greinar í drögum frumvarpsins heldur tekið undir 
umsögn Bandalags háskólamanna um umrædd lög og samkomulagið sem gert var við 
BHM og fleiri þar að lútandi.
Þrátt fyrir stuðning við umsögn Bandalags háskólamanna eru hér ítrekuð atriði sem 

Félag geislafræðinga telur óhjákvæmilegt að verði lagfærð svo það geti stutt breytinguna 
sem lögin eiga að leiða af sér.

1. Ósamræmis gætir í texta draga frumvarps til laga og samkomulagsins sem getið 
er hér ofar. Þannig byggja lögin ekki undir að markmiðum samkomulagsins sé 
náð sem hlýtur að vera skilyrði. Texti laganna þarf að vera orðaður þannig að 
markmiðum sem getið er í samkomulaginu sé náð.

2. Kjör allra núverandi greiðenda og þeirra sem eiga réttindi í A-deild lífeyrissjóðsins 
eru ekki tryggð þannig að þau verði jafn verðmæt fyrir og eftir breytingar.

3. Öllum launamönnum verður ekki gert kleift færa sig milli lífeyrissjóð hvenær sem 
er á starfsævinni án þess að það hafi áhrif á réttindaávinnslu þeirra.

4. Ríkið tryggir fjármögnun varúðarsjóðs lífeyrisaukasjóðs A-deildar LSR í 20 ár. Með 
þessu eru réttindi þeirra sjóðsfélaga sem hefja töku lífeyris eftir það ekki tryggð 
heldur háð því að stofnanir eða fyrirtæki samþykki að tryggja afkomu sjóðsins 
eftir að tryggingu ríkisins lýkur. Ríkið þarf að tryggja fjármögnun varúðarsjóðs.

5. Lífeyrisréttindi þeirra sem þegar hafa hafið töku lífeyris og greiða þar af leiðandi 
ekki í sjóðinn á árinu 2016 er ekki jafn verðmætur og fyrir breytingu. Tryggja þarf 
að svo sé.

6. Því er harðlega mótmælt að kjör opinberra starfsmanna sem hefja störf eftir að 
lögin taka gildi, séu skert. Opinberir starfsmenn hafa verið lægra launaðir en 
starfsmenn á almennum markaði m.a. vegna betri lífeyrisréttinda. Það er því 
óhugsandi að mati Félags geislafræðinga að framkvæma breytingu sem þessa án 
þess að bæta um leið þá kjaraskerðingu sem verður. Tryggja verður jöfn kjör 
launafólks á opinberum og almennum vinnumarkaði á sama tíma og 
lífeyrisréttindi eru skert.

Einnig skal hér áréttað að Félag geislafræðinga greiddi ekki atkvæði með samkomulaginu 
sem hér um ræðir m.a. af ofangreindum ástæðum.

Virðingarfyllst,

Katrín Sigurðardóttir, 
formaður Félags geislafræðinga

